
197.




Tiè mente a chilli dui, che chiammarrisse
Dui Marte a le bell’arme, e a lo valore:
Mò se ne stanno ccà, che le dirrisse
Chiù che frate carnale a tanto ammore;
Mà, ’ncoppa pò ’ntrà vui, si le vedisse
Che streverio farranno, e che remmore
De guerre ’ntrà de loro, e che tagliare
De gente se farrà pe terra, e mare!




298.




Da li munte dell’Alpe hà da calare
Lo Suogro co le squatre d’Occedente,
E lo jarrà lo Jennero a scontrare
Co li squatrune aunite d’Oriente.
Ah neputielle miei lassate stare
Tale guerra crodele! haggiate a mente
Ca Romma, che v’è mamma, sbodellate;
E de chella lo fecato stracciate.




199.




Tiene le mano a te, tu ch’hai lo vanto
D’essere Semedeo, jetta la spata
Cesare, sango mio: e tu ’ntrà tanto
Pace, pace, Pompeo, co na vasata.
Vì Mummio, che a sti dui cammina accanto;
Chisso schiana Corinto, e na salata
Fà de li Griece, e co no gruosso spuoglio
Trase ’n triunfo a lo gran Campeduoglio.




200.




Eccote Paulo Amilio, che ’n catena
Mette la Grecia, e schiantarrà da terra
Le famose cetà, d’Argo, e Mecena,
E d’Achiile porzì la razza perra.
Cossì la Grecia pagarrà la pena
De quanta vave nuostre a chella guerra
Fece mesesca, e de li Tempie Sante,
Che ne fecero stalla li forfante.

